
香港藝術中心映像節目 — 韓女獨有戲：韓國女性獨立電影系列 2023，為觀眾們帶來
不少關於女性的南韓電影，導演亦以視像出席映後分享。

節目門票現於撲飛有售
https://www.popticket.hk/event/women-direct-2023

Hong Kong Arts Centre - Moving Images 香港藝術中心：流動影像

Hong Kong Arts Centre - Moving Images 香港藝術中心：流動影像

【 #韓女獨有戲 ：韓國女性獨立電影系列】嘅《#世越號母親達人 Show 
The Talent Show #장기자랑 》（導演：李素賢 Lee So-hyun 이소현》同埋《#私
密背叛  Jeong-sun #정순》（導演：鄭智慧 Jeong Ji-hye 정지혜）剛於週末完滿
放映！多謝兩位導演出席視訊映後談、翻譯兼主持宣柏健 Patrick、同埋觀眾嘅蒞
臨同問題  

《世越號母親達人 Show》導演李素賢係因為幫日本 NHK 工作，而認識到
片中出現喺 #世越號 沉船悲劇去世嘅中學生嘅母親們。因為佢係團隊中唯一嘅韓
國人，所以同班母親熟絡咗，之後就喺 2019 年開始用咗三年零六個月、250日拍
攝母親們參與舞台劇嘅故事。觀眾問及點解部紀錄片唔煽情，導演回應話因為拍
攝過世越號事件作為紀錄片或者備存資料嘅有好多，而大部份都會包括沉船時候
同埋學生遇難時發短訊俾家人朋友嘅片段，睇到呢啲好多人會喊，而導演希望以
另外一個方法表達母親作為真實嘅人喺孩子過世之後嘅生活，避免咁樣煽情。好
多人覺得呢班母親一定要終日愁眉苦臉，而導演想表達佢哋係有喜怒哀樂、唔同
情緒去面對痛苦。呢班母親表示自己嘅痛苦永遠都會存在，而佢哋就透過演舞台
劇去學習點樣同痛苦並存。呢部作品喺今年四月喺韓國正式上映，對於而家有關
於佢哋嘅紀錄片，母親們覺得可以俾更多人睇倒佢哋為自己過世孩子做緊嘅嘢。
佢哋依然繼續積極去為孩子討回公道。其實世越號事件嘅遇難者家屬，而家都有
連同 #梨泰院 除夕人踩人事件嘅遇難者家屬連成一線，同政府討回真相。 

《私密背叛》嘅導演鄭智慧係因為一個協助大學前輩有關約會同埋性暴力嘅項
目，而發現受害者唔只係年輕人，其實乜嘢年齡層都有，就開始呢個有關發生喺
一個中年女人身上嘅性暴力罪行嘅作品。故事喺導演嘅故鄉梁山發生。韓文片名
叫「Jeong-sun」，帶住順從嘅意味，係主角靜順（譯音）年齡層嗰代女性一個
普遍嘅名。喺後來靜順向加害者爆發壓抑嘅情緒同反抗嘅嗰一幕，導演係被導演 
#李滄東 Lee Chang-dong 嘅《#密陽 Secret Sunshine》啟發。導演之前喺首爾獨
立電影節開幕影片睇倒演員 Kim Kum-soon 嘅演技，覺得好逼真，所以搵咗佢做
女主角，後來亦贏得羅馬電影節最佳女主角。 

「韓女獨有戲」系列仲有四場放映，分別係《#愛情冇TakeTwo 
#LifeUnrehearsed》、《#母女攻心 #ATableForTwo》、《#死亡簡訊 
#Climbing》、《#愛情考古學 #ArcheologyOfLove 》，每一場都有導演視訊映後
談，唔好錯過喇！

---
韓女獨有戲：韓國女性獨立電影系列 2023

Women Direct. Korean Indies! – Korean Women Independent Film Series 2023 

節目詳情 Details: https://hkac.org.hk/calendar_detail/?u=Bz-CStpSodI

撲飛 POPTICKET: https://www.popticket.hk/event/women-direct-2023

---
Get more information by @hongkongartscentremovingimages on Instagram

 即刻 Follow Hong Kong Arts Centre - Moving Images 香港藝術中心：流動影
像 嘅 Instagram 獲取資訊
--
#香港藝術中心 #HongKongArtsCentre #韓女獨有戲 #韓國電影 #女導演 #獨立電
影 #KoreanIndies #IndependentFilm #WomenDirect #WomenDirector #Film 
#Korea #Cinema #Movie #電影 #必睇 #得獎 #Award #highlights #韓國 #Korea 
#kpop #kpopfan #女性 #women 

